 Ա  Մ Փ Ո Փ Ա Թ Ե Ր Թ
«ՕԴԱՆԱՎ ՇԱՀԱԳՈՐԾՈՂԻ ՎԿԱՅԱԿԱՆԻ ՏՐՄԱՆ ԿԱՐԳԸ ԵՎ ՊԱՅՄԱՆՆԵՐԸ  ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	1. Հայաստանի Հանրապետության արդարադատության նախարարություն
24.07.2015թ.

N 02/14/9021-15
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Օդանավ շահագործողի վկայականի տրման պայմանները  հաստատելու մասին»  Հայաստանի Հանրապետության կառավարության որոշման նախագծի վերաբերյալ

1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն: 

4. Նախագծում անհրաժեշտ բոլոր հարցերը կարգավորված են: 

5. Նախագծում առկա են խմբագրման, հստակեցման և լրամշակման կարիք ունեցող դրույթներ: Այսպես՝

1) նախագծի նախաբանում «Քաղաքացիական ավիացիայի մասին» բառերն անհրաժեշտ է փոխարինել «Ավիացիայի մասին» բառերով՝ նկատի ունենալով, որ «Քաղաքացիական ավիացիայի մասին» ՀՀ օրենք գոյություն չունի: Հիշյալ դիտողությունը բխում է «Իրավական ակտերի մասին» ՀՀ օրենքի 43-րդ հոդվածի 7-րդ մասի պահանջներից:

2) Նախագծով հաստատվող կարգի 28-րդ կետի համաձայն՝ օդանավ շահագործողի վկայականի կորստի կամ վնասման դեպքում օդանավ շահագործողի վկայական կրողը դրա մասին անհապաղ տեղեկացնում է Գլխավոր վարչությանը: Սակայն, պարզ չէ, թե ինչ իրավական հետևանքներ են առաջանում այդ մասին անհապաղ չտեղեկացնելու դեպքում: Հիշյալ դիտողությունը բխում է «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջներից, որոնց համաձայն՝  նորմատիվ իրավական ակտերում չպետք է կիրառվեն նորմեր, որոնց չկատարման համար իրավական հետևանքներ նախատեսված չեն:

3) Նախագծով հաստատվող կարգի 35-րդ կետում «կարող է կասեցվել» բառերն անհրաժեշտ է փոխարինել «կասեցվում է» բառերով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի 5-րդ մասի պահանջները:

4) Նախագծով հաստատվող կարգի 39-րդ կետում նշվում են օդանավ շահագործողի վկայականի գործողությունը դադարեցնելու դեպքերը, որի 1-ին կետի համաձայն՝ վկայականի գործողությունը դադարեցվում է, եթե օդանավ շահագործողի գործունեությունը չի բխում սույն կարգի 36-րդ կետի դրույթներից: Սակայն, կարգի 36-րդ կետը վերաբերում է օդանավ շահագործողի գործունեությունը մինչև 6 ամիս ժամանակահատվածով կասեցնելուն: Հաշվի առնելով վերոգրյալը՝ հիշյալ դրույթներն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 7-րդ մասի պահանջները:

5) Նախագծով հաստատվող կարգի 35-րդ և 39-րդ կետերի դրույթներն անհրաժեշտ է հստակեցնել և համապատասխանեցնել միմյանց, քանի որ 35-րդ կետը վերաբերում է օդանավ շահագործողի գործունեության կասեցմանը, իսկ 39-րդ կետը՝ օդանավ շահագործողի վկայականի գործողության դադարեցմանը: Բացի այդ, VI գլխի վերնագրում անհրաժեշտ է հստակ նշել, թե ինչի գործունեության կասեցման և դադարեցմանն է վերաբերում հիշյալ գլուխը: Հիշյալ դիտողությունը բխում է «Իրավական ակտերի մասին» ՀՀ օրենքի 45-րդ հոդվածի 2-րդ մասի և «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներից:

6) Նախագծով հաստատվող կարգի 42-րդ կետում անհրաժեշտ է հստակեցնել, թե ինչ ժամկետում է օդանավ շահագործողի վկայականի գործողության դադարեցման դեպքում Գլխավոր վարչությունը այդ մասին տեղեկացնում Քաղաքացիական ավիացիայի միջազգային կազմակերպությանը: 

Հիշյալ դիտողությունը բխում է «Իրավական ակտերի մասին» ՀՀ օրենքի 37-րդ հոդվածի 7-րդ մասի պահանջներից:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները պահպանված են: 

8. Ներկայացված նախագծերն անհրաժեշտ է համաձայնեցնել շահագրգիռ պետական կառավարման մարմինների հետ:

9. Նախագիծն անհրաժեշտ է համապատասխանեցնել սույն եզրակացության  5-րդ և  8-րդ կետերին:
	1) Ընդունվել է ՝ Նախագիծը լրամշակվել է
2) Ընդունվել է ՝ Նախագիծը լրամշակվել է, 28-րդ կետին վերաբերող իրավական հետևքանքների մասին պայմանը շարադրվել է 35-դ կետում լրացված նոր 5-րդ ենթակետով.
3) Ընդունվել է ՝ Նախագիծը լրամշակվել է
4) Ընդունվել է ՝ Նախագիծը լրամշակվել է
5) Ընդունվել է ՝ Նախագիծը լրամշակվել է
6) Ընդունվել է ՝ Նախագիծը լրամշակվել է

	

	Հայաստանի Հանրապետության արտաքին գործերի նախարարություն
27.07.2015թ.

N 1111/478938-15
	Նախագծի վերաբերյալ դիտողություններ և առաջարկություններ չկան.
	Նախագծի վերաբերյալ դիտողություններ և առաջարկություններ չկան.
	

	Հայաստանի Հանրապետության ֆինանսների նախարարություն

28.07.2015 թ.

N 01/83-4/20017-15
	1. Կարգի 14-րդ կետում առաջարկում ենք նախատեսել հայտատուի կողմից վերջին անհրաժեշտ փաստաթուղթը Գլխավոր վարչություն ներկայացնելու համար ժամկետ: 

2. Կարգի 15-րդ կետում առաջարկում ենք նախատեսել հայտի և դրան կից փաստաթղթերի նախնական գնահատման փուլից հետո գլխավոր վարչության կողմից հայտավորված փոխադրումների իրականացման հնարավորության վերաբերյալ նախնական գնահատման ամփոփ եզրակացություն կազմելու ժամկետ:

3. Կարգի 39-րդ կետի 1-ին ենթակետում հղումը կարգի 36-րդ կետին սխալ է կատարված
	1. Չի ընդունվել, քանի որ հայտատուն ազատ է իր գործողություններում և կարող է ներկայացնել կամ չներկայացնել Հայտի շտկումները, իսկ Գլխավոր վարչության գործողությունները նախատեսվում են միայն հայտն ընդունված համարվելուց հետո:

2. Ընդունվել է՝ Նախագիծը լրամշակվել է
3. Ընդունվել է՝ Նախագիծը լրամշակվել է
	2. Կարգի 15-րդ կետում «Գլխավոր վարչության կողմից» բառերից հետո լրացնել «3 (երեք) աշխատանքային օրվա ընթացքում» բառերը:
3. Կարգի 39-րդ կետում հղում է կատարվում Կարգի 34-րդ կետին:

	Հայաստանի Հանրապետության էկոնոմիկայի նախարարություն

30.06.2015թ.

N 03/5929-15
	1.Նախագծի նախաբանում առաջարկում ենք ճիշտ նշել օրենքի անվանումը, ինչպես նաև հստակ նշել հոդվածի այն մասը, որի հիման վրա ընդունվում է իրավական ակտը:

2.Նախագծի 1-ին կետում առաջարկում ենք «տրման» բառից հետո լրացնել «կարգը և» բառերով` համապատասխան լրացումը կատարելով նաև նախագծի վերնագրում:

3.Նախագծով հաստատված կարգի`

1)
10-րդ կետում առաջարկում ենք հստակ նշել օդանավ շահագործողի վկայականի գործողության ժամկետի երկարաձգման դեպքում 60-օրյա ժամկետը սկսած որ պահից է հաշվարկվում:

2)
10-րդ կետի 8-րդ ենթակետը շարադրել հետևյալ խմբագրությամբ.

«օդանավի ձեռքբերման, վարձակալության կամ ենթավարձակալության հանձնման վերաբերյալ պայմանագրի կամ օդանավի ձեռքբերման, վարձակալության կամ ենթավարձակալության հանձնման վերաբերյալ մտադրությունների հուշագրի պատճենը»:

3)
11-րդ կետի 2-րդ ենթակետը «(ենթավարձակալ)» բառից հետո լրացնել «կամ կնքել են օդանավի ձեռքբերման, վարձակալության կամ ենթավարձակալության հանձնման վերաբերյալ մտադրությունների հուշագիր»:

4)
23-րդ կետում անհրաժեշտ է հստակ նշել թե համապատասխան փաստաթղթերը Հայաստանի Հանրապետություն որ մարմնին կամ անձին են ներկայացվում:

5)
39-րդ կետի 3-րդ ենթակետից առաջարկում ենք հանել «պահպանման կառավարման» բառերը
	1. Ընդունվել է՝ Նախագիծը լրամշակվել է
2. Ընդունվել է՝ Նախագիծը լրամշակվել է
1) Ընդունվել է՝ Նախագիծը լրամշակվել է
2) Ընդունվել է՝ Նախագիծը լրամշակվել է
3) Ընդունվել է՝ Նախագիծը լրամշակվել է
4) Ընդունվել է՝ Նախագիծը լրամշակվել է

5) Ընդունվել է մասնակի՝ Նախագիծը լրամշակվել է
	


Հայաստանի Հանրապետության
կառավարությանն առընթեր
քաղաքացիական ավիացիայի 

գլխավոր վարչության պետ                                                                    Ա.Մովսեսյան                                                                                                                                  

